Rakyat diseru
mengutamakan

KEMERDEKAAN bagi
sesuatu bangsa adalah
suatu nikmat vang tidak
ternilai. Jika kita rayakan
Hari Kebangsaan dan
Hari Kemerdekaan, se-
babnya bukanlah untuk
bergembira semata-mata,
tetapi adalah kerana kita
bersyukur kita tidak lagi
dijajah, tidak lagi dibaba-
gi-bahagikan oleh penja-
jah dan tidak Jagi ditindas
secara langsung oleh me-
reka

Afhamdulillah, hari ini
genapiabh 37 {abun  kita
merdeka. Dalam  jangka
masa yang pendek ini ba-
nyak perubahan dapat
kita lakukan kepada nega-
ra kita, yang tidak dilaku-
kan oleh penjajah sejak
mereka mula menjajah
kita pada tahun 1511.

Keadaan dunia seka-
rang sangat berbeza dari-
pada keadaan yang wujud
ketika kita mencapai ke-
merdekaan dahulu.

Kini Perang Dingin su-
dah tamat. Soviet Union
mengalami perpecahan,
aparteid di Afrika Selatan
sudah hapus dan musuh
ketat Israel dan Pertu-
buhan PPembebasan Pa-
lestin (PPLO) sudah berda-
mai.

Namun harapan baha-
wa dunia akan menjadi le-
bih baik dengan berakhir-
nva Perang Dingin masih
belum tentu,

Konflik di Somalia dan
Bosnia-Herzegovina ma-
sih herterusan.

Yang paling terbaru 1a-
lah di Rwanda, di mana
pembunuhan seramai

kira-kira setengah juta.

orang berlaku. Lebih dua
juta rakyat Rwanda ter-
paksalari ke negara-nega-
ra jiran.

Penyakit menyerang
mereka sehingga beribu-
ribu pelarian mati terge-
limpang dan yvang haki di-
serang kebularan sehing-
ga tinggal tulang rangka
sahaja.

Di negara-negara lain
pula gerak gempa, ribut
tautan dan banjir yang
dahsyat meragut nyawa
dan memusnahkan harta
benda. Bandar-bandar ti-
dak begitu selamat  se-

hingga rompakan dan
pembunuhan sering ber-
faku.

Sebaliknya Malaysia
terselamat. Kita dilindu-
ngi daripada ribut taufan
dan puting beliung dari
sebelah timur oleh Kepu-
lauan Filipina dan dari se-
belah barat oleh Sumate-
ra.

Rangkaian gunung ber-
api mengelilingi Seme-
nanjung, Sabah dan Sara-
wak seperti rantai leher
tetapi tidak satupun yang
terdapat di Malaysia. Hu-
jan turun mencurah-curah
di bumi bertuah ini se-
hingga ia menghijau se-
panjang tahun dan ma-
kanan menunggu untuk
dipungut daripada ran-
ting, dahan dan akar.

Kita boleh ke mana-
mana dengan selamat. Ba-
nyak lagi nikmat yang di-
perolehi di Malaysia jika
kita merenung sejenak.
Dan jika kita renungkan
nasib baik kita, tentulah
kita lebih bersyukur de-
ngan nikmat-nikmat ini.

Jika ada keburukan
atau malapetaka di Ma-
laysia, ia disebabkan oleh
kita’sendiri. Jika bangun-
an runtuh; jika air sungai
menjadi keruh; jika bukit
dan gunung yang indah di-
cemari; jika kemalangan
berlaku di jalan raya, jika
rumah tlerbakar; atau da-
dah disalahgunakan dan
Aids merebak — semua-
nya adalah kerana per-
buatan kita sendiri.

Oleh kerana semua ini
disebabkan oleh kita,
maka pemulihan juga ter-
pulang kepada kita.

Dengan kerjasama rak-
vat, Kerajaan berjaya
membangunkan negara.
Malaysia sekarang adalah
antara negara-negara
membangun yang terma-
ju. Taraf hidup rakyat su-
dah meningkat dan pen-
dapatan purata rakyat
juga sudah bertambah.

Tetapi walaupun kera-

R

jaan sudah menggubal
pelbagai undang-undang
dan mengadakan jentera
bagi menguatkuasakan
undang-undang untuk
mencegah kejadian yang
tidak sihat, ia masih juga
berlaku, bahkan bertam-
bah.

Tentulah jelas Kera-
jaan dan undang-undang
tidak dapat menghapus-
kan segala perbuatan
yang tidak diingini. Jika
hanya dengan mengada-
kan undang-undang dan
penguatkuasaannya sega-
la jenayah boleh dihapus-
kan, maka jenayah sudah
tentu tidak ada lagi.

Tetapi hakikatnya ialah
penjenayah dan orang
yang ingkar boleh meni-
dakkan tujuan undang-
undang pada bila-bila
masa.

Kita tidak boleh berha-
rap penjenayah akan insaf
dan bersyukur dan tidak
akan melakukan jenayah
lagi. Tetapi ramai yang
melanggar undang-un-
dang bukanlah penjena-
yah sebenarnya.

Mereka adalah orang
biasa yang tidak berhajat
melakukan jenayah. Na-
mun mereka tidak meng-
hiraukan undang-undang
dan peraturan yang di-
buat untuk kebaikan me-
reka. Mereka melanggar
undang-undang dan per-
aturan tanpa menganggap
perbuatan mereka adalah
salah.

Kebanyakan daripada
kemalangan di jalan raya
adalah kerana tidak me-
matuhi peraturan ja}ap

raya. .
Keruntuhan bangunan,
kebakaran, penyalahgu-

naan dadah sehingga
menghidap Aids, pence-
maran alam sekeliling, se-
muanya disebabkan oleh
orang yang bukan penje-
nayah. Sama ada mereka
berniat jahat atau tidak,
kesannya adalah sama bu-
ruknya.

Mengenakan hukuman
selepas kemalangan tidak
memulihkan apa-apa.
Yang diperlukan ialah
pencegahan, dan pence-
gahan yang betul-betul
berkesan ialah yang di-
usahakan oleh diri sen-
diri.

Pencegahan oleh Kera-
jaan bukan sahaja terhad
kesannya tetapi kosnya
tinggi.

Menyimpan anggota po-



bina budaya
tanggungjawab

lis dengan banyak unfuk
menentukan tiada siapa
memandu terlalu laju dan
memotong dengan cara
yang berbahaya, mungkin
dapat mengurangkan se-
dikit kemalangan di jalan
raya, tetapi kos menem-
patkan polis di sepanjang
Jalan amatlah tinggi dan
kos ini akhirnya akan di-
tanggung oleh rakyat.

Jika hasil Kerajaan di-
gunakan untuk tujuan ini

tidak akan ada peruntuk-
an untuk tanggungan Ke-
rajaan yang lain seperti
sekolah, kelinik, jalan dan
bermacam-macam lagi
perkhidmatan percuma
atau hampir percuma.

Sebaliknya jika kita
membentuk budaya cer-
mat dan tidak gopoh, ke-
malangan boleh dikurang-
kan dengan banyaknya
tanpa apa-apa perbelan-
jaan.

Sebenarnya di negara-
negara yang mempunyai
lebih banyak kenderaan,
kemalangan di jalan raya
tidak sebanyak di Malay-
sia. Sebabnya ialah rakyat
mereka sanggup menga-
wal diri sendiri.

Demikian juga di nega-
ra-negara yang rakyatnya
lebih tertib dan menjun-
jung tinggi undang-un-
dang dan peraturan, tidak
banyak terdapat masalah
dadah, Aids, pencemaran
dan jenayah.

Apakah tidak mungkin
kita di Malaysia juga da-
pat membentuk dan me-
ngamalkan budaya yang

lebih selamat bagi kita?

Dalam bidang pemba-
ngunan tiada siapa yang
menafikan bahawa Malay-
sia sudah mencapai kema-
juan yang istimewa.

Antara negara-negara
membangun, kita sudah
jauh maju ke hadapan.
Kemajuan kita sudah
sampai ke tahap yang
mana agensi-agensi anta-
rabangsa menyoal sama
ada kita masih boleh diik-
tiraf sebagai negara mem-
bangun atau tidak?

Sekali lagi jika kita te-
liti secara cetek sekali-
pun, kejayaan kita bukan
disebabkan oleh dasar
dan tindakan kerajaan se-
mata-mata. Jika tidak ke-
rana sambutan atau
‘response’ positif dari-
pada rakyat amnya; rak-
yat daripada golongan pe-
modal, pengurus dan
pekerja, sudah tentu tidak
mungkin kita maju seperti
sekarang.

Oleh kerana sambutan,
usaha dan sikap positif
rakyat terhadap dasar
dan galakan kerajan, mat-

lamat pembangunan ter-
capai. Dan kita yakin kita
akan dapat maju hingga
ke tahap negara maju
menjelang tahun 2020 ke-
rana rakyat menyambut
secara positif wawasan
yang ditentukan oleh Ke-
rajaan.

Jelaslah bahawa tanpa
sambutan rakyat, tidak
ada usaha untuk memper-
baiki prestasi bangsa dan
negara yang boleh ber-
jaya.

Justeru, dalam usaha
kita untuk menjadi ma-
syarakat yang bahagia,
rakyat jugalah yang perlu
menyambut desakan ke-
rajaan untuk membasmi
amalan yang tidak sihat

yang terdapat di kalangan

kita, amalan buatan kita
sendiri.

Untuk mengurangkan
penyakit penyalahgunaan
dadah dan membasmi ge-
jala kemalangan jalan
raya; untuk mengelak ke-
jadian kebakaran yang
begitu kerap; untuk meng-
atasi masalah lepak, ba-
ngunan runtuh, pence-
maran alam sekeliling dan
lain-lain, seruan dan tin-
dakan kerajaan perlulan
disambut dengan baik
oleh rakyat.

Semua malapetaka ini
-adalah buatan kita sendiri
dan kita sendiri juga yang
mampu menghalang keja-
diannya. Hanya yang di-
perlukan ialah pengawal-
an diri dengan lebih baik
dan sifat lebih bertang-
gungjawab.

Jika kita insaf dan ber-
syukur akan nasib baik
kita dan nikmat yang ba-
nyak kita terima daripada
Tuhan, tidaklah keterla-
luan jika kita mengikis si-

- fat tidak bertanggungja-

wab dart.tidak mengabai
undang-urldang dan per-
aturan yang ada pada kita
semua.

Bagi pihak kerajaan,
saya ingin menyeru su-
paya kita menjadikan ta-
hun yang ke-37 kita mer-
deka ini sebagai tahun
kita menukar sikap kita
terhadap diri kita sendiri.

Kerajaan akan mem-
buat apa yang menjadi
tanggungjawab kerajaan,

tetapi rakyat hendaklah
membina budaya yang
mengutamakan tanggung-
jawab terhadap diri sen-
diri dan masyarakat.

Insya-Allah, jika kita
buangkan tabiat yang me-
rugikan kita, negara ini
bukan sahaja akan lebih
maju tetapi juga kema-
juan itu tidak akan terce-
mar dengan gejala yang
sedang kita lihat berlaku
di negara-negara maju di
Barat.

Negara maju yang di-
maksudkan dalam Wawa-
san 2020 bukan bercorak
negara maju kebaratan
yang penuh dengan gejala
dadah, Aids, keruntuhan
akhlak, malas bekerja dan
keburukan lain yang kita
lihat sekarang.

Negara maju Wawasan
2020 adalah lebih bahagia
dan terpelihara daripada
keruntuhan tamadun. Un-
tuk itu, kita harus bentuk
budaya yang sesuai dari
sekarang.

Hari kemerdekaan yang
kita rayakan adalah hari
yang tepat untuk mem-
buat resolusi bahawa kita
bukan sahaja berusaha
merebut peluang mening-
katkan kemajuan dan ke-
makmuran kita tetapi
juga untuk menghapus-

- kan amalan yang tidak

menguntungkan kita.

Walau apapun terjadi,
kita tidak akan lupa kepa-
da perwira-perwira Kkita
yang gugur memperta-
hankan keselamatan ne-
gara dan maruah bangsa
kita. Sepertimana mereka
sanggup menggadaikan
nyawa untuk Kita, kita
juga harus membuktikan
bahawa kita layak diper-
tahankan oleh mereka.

Insya-Allah, dengan re-
solusi ini dan pengama-
lannya secara serius, wa-
wasan kita tidak akan
menjadi igauan, tetapi
akan menjadi satu kenya-
taan.

Selamat merayakan
Hari Kebangsaan Kkita.
Mudah-mudahan <ita
akan dapat merayakan-
nya berulang kali dalam
keadaan negara semakin
maju dan rakyat semakin
bahagia.

